LIG]
Nr.9693, daté 19.3.2007

PER FONDIN KULLOSOR
(Ndryshuar me ligiin nr. 9996, daté 22.9.2008; nr. 10 137, daté 11.5.2009; nr. 14/2012, daté 16.2.2012;
nr. 38/2013, daté 14.2.2013; nr. 49/ 2016, daté 5.5.2016; nr. 99/ 2024, daté 12.9.2024; nr. 111/2024,
dati 31.10.2024)

(I pérditésnar)

Né mbéshtetje té neneve 78 dhe 83 pika 1 té Kushtetutés, me propozimin e Késhillit té
Ministrave,

KUVENDI
I REPUBLIKES SE SHQIPERISE

VENDOSI:

KREU I
DISPOZITA TE PERGJITHSHME

Neni 1
Qéllimi i ligjit

Qéllimi 1 kétij ligji éshté té sigurojé trajtimin bashkékohor té kullotave dhe livadheve,
pércaktimin e aftésis€ mbajtése dhe ruajtjen e ekuilibrit ekologjik té fondit kullosor, népérmjet
unifikimit t€ kérkesave dhe rregullave, qé kané té béjné me marrédhéniet, detyrat, té drejtat dhe
pérgjegjésité e institucioneve shtetérore, gendrore dhe vendore, té organeve té specializuara
kérkimore-shkencore, pronaréve privaté dhe té biznesit.

Neni 2
Fusha e zbatimit

1. Dispozitat e kétij ligji zbatohen pér té gjitha kullotat e livadhet dhe pér sipérfaget me
druré e shkurre, qé pérdoren pér kulloté, pavarésisht nga lloji dhe format e pronésisé sé tyre.

2. Nuk jané objekt 1 kétij ligji tokat bujqésore, arat, kopshtet frutore, pyjet, edhe pse mund
té pérdoren pér kullotje té bagétive apo pér kositje bari.

Neni 3
Pérkufizime

Né kété ligj, termat e mposhtém kané kéto kuptime:

1. “Kulloté” éshté sipérfaqe toke, mé e madhe se 0,5 ha, me bimési barishtore natyrore té
dendur, né formé té géndrueshme ose me bimési tjetér, g€ plotéson kérkesat pér kullotje, sé bashku
me infrastrukturén pérkatése.

2. “Livadh” éshté sipérfaqe toke, homogjene, e mbuluar me bar, i cili mund té kositet pér
t'u pérdorur pér blegtoring, ose qé pérdoret pér kullotje e € nuk i pérket fondit té tokés bujgésore.

3. “Ekonomi kullosore” éshté territori i ndaré né ngastra e nénngastra, ¢ shérben si
element bazé pér organizimin, planifikimin dhe monitorimin e objektivave té mbaréshtimit té
kullotés.



4. “Ngastér” e “nénngastér” jané pjesé té sipérfaqes sé ekonomisé kullosore, qé shérbejné
si njési bazé pér planifikimin e aftésive mbajtése té saj, pér vlerésimin e kullotés dhe ményrén e
trajtimit, né pérputhje me objektivat e mbaréshtimit té kullotés.

5. “Burime kullosore” éshté térésia e elementeve natyrore té sipérfages sé kullotés, té
vlerésueshme e t€ pérdorshme pér kulloté. Né fondin kullosor, si burime natyrore pérfshihen toka,
uji, bimésia barishtore, bimésia pyjore e jopyjore.

6. “Fond kullosor” éshté sipérfagja e kullotave dhe e livadheve natyrore, shtetérore,
bashkiake dhe private, infrastrukturat e tyre, sipérfaget e fondit pyjor me druré e shkurre, qé
pérdoren si kullota, pérfshiré edhe sipérfaget e zhveshura shkémbore né brendési té tyre.

7. “Ekosistem kullosor” éshté kompleksi dinamik jetésor, bimé, kafshé, mikrobe dhe
mjedisi jo i gjallé, q¢é ndérvepron si njési funksionale.

8. “Infrastrukturé kullosore” jané zyrat, rrjeti rrugor, lerat, koritat, cezmat, rrethimet e
gardhimet, tabelat, shenjat e ndryshme treguese e sinjalizuese, si dhe ngrehinat e tjera, té ngritura
né fondin kullosor shtetéror, bashkiak e privat, pér vendosjen e fermave gjaté sezonit kullosor.

9. “Regjistér i fondit kullosor” éshté regjistri zyrtar, ku regjistrohen, ruhen e pérditésohen
té dhénat kryesore pér ¢do njési t€ ekonomisé kullosore apo ndryshimet periodike té sipérfaqes,
kapacitetit mbajtés, shoqéruar me hartat pérkatése.

10. “Trajtim 1 kullotave” jané operacionet teknike, qé kryhen né kullotat, qé kané si géllim
shtimin e sipérfageve té dobishme, rritjen e kapaciteteve mbajtése dhe vazhdimésiné e rigjenerimit
natyror té tyre.

11. “Démtim 1 kullotave dhe 1 mjedisit kullosor” éshté prishja e elementeve fizike, kimike e
strukturore té€ ekosistemit kullosor, qé ndikojné drejtpérdrejt né uljen e prodhimtarisé, pakésimin
e shuméllojshmérisé barishtore apo cilésiné e tyre.

12. “Mbaréshtim kullote” éshté ményra e drejtimit dhe e planifikimit, né nivel ekonomie,
qé siguron pérmbushjen e kérkesave pér administrimin teknik té kullotave, duke ruajtur integritetin
ekologjik, ekonomik e shoqéror pér ¢do njési mbaréshtimi.

13. “Mbrojtje e kullotave” jané veprimtarité, qé parandalojné degradimin e tokés e té
mbulesés bimore, ruajné dhe pérmirésojné kullotat dhe infrastrukturén e tyre nga ndikimet negative
té faktoréve njerézoré e natyroré.

14. “Plan mbaréshtimi” éshté dokumenti themelor pér menaxhimin e kullotave, i cili
pérmban njésité e ekonomisé, qé shérbejné pér marrjen e té€ dhénave pér tokén, zonalitetin klimatik,
faunén, biodiversitetin, mbulesén barishtore etj., si dhe masat qé parashikohen pér administrimin
dhe trajtimin e géndrueshém té ekonomisé kullosore, organizimin, planifikimin e punimeve dhe
pércaktimin e kapaciteteve kullosore.

15. “Ministria” éshté ministria pérgjegjése pér kullotat e livadhet.

16. “Ministér” éshté autoriteti pérgjegjés pér kullotat e livadhet.

KREU II
FONDI KULLOSOR

Neni 4
Pérbérja

1. Fondi dhe burimet kullosore pérmbledhin:

a) kullotat dhe livadhet;

b) sipérfaget pyjore me druré e shkurre, qé shérbejné si kullota;

¢) bimésiné barishtore, drurét, shkurret e bimét mjekésore, eterovajore e tanifere, natyrore,
qé rriten né kullota e livadhe;

¢) infrastrukturén e kullotave;

d) sipérfaget shkémbore apo mogalore né pérbérje té kullotave.



2. Fondi kullosor éshté burim natyror dhe pjesé e pasuris€é kombétare. Ai mbrohet,
administrohet dhe pérdoret sipas kérkesave té kétij ligji e té akteve nénligjore, té dala né zbatim té
tij.

Neni 5
Pronésia
(Ndryshuar pika 1, me ligiin nr. 49/2016, daté 5.5.2016)

1. Fondi kullosor, sipas pronésisé, ndahet né:

a) fond kullosor shtetéror, qé pérmbledh kullotat dhe livadhet né pronési té bashkisé, né
territorin administrativ té€ sé cilés ndodhen;

b) fond kullosor privat, qé pérmbledh kullotat dhe livadhet né pronési private.

2. Né fondin kullosor shtetéror béjné pjesé:

a) kullotat dhe livadhet né administrim té ministrisé;

b) kullotat dhe livadhet né administrim té bashkive dhe atyre kolektive.

3. Pronarét privaté i gézojné t€ drejtat mbi kullotat e livadhet, qé kané né pronési, né
pérputhje me dispozitat e kétij ligji.

Neni 6
Klasifikimi

1. Sipas kohés sé pérdorimit, kullotat, livadhet dhe sipérfaget me druré e shkurre ose me
bimési pyjore, qé pérdoren pér kullotje, klasifikohen né kullota verore dhe kullota dimérore.
2. Klasifikimi i tyre béhet né pérputhje me kriteret teknike t€ miratuara nga ministri.

Neni 7
Inventarizimi
(Ndryshuar pika 2, me ligiin nr. 49/2016, daté 5.5.2016)

1. Kullotat e livadhet inventarizohen ¢do 10 vjet, sipas kritereve dhe rregullave té
pércaktuara né udhézimin e ministrit.

2. Bashkité dhe pronarét privaté té kullotave e livadheve 1 japin ministrisé pérgjegjése pér
kullotat dhe livadhet té dhéna té nevojshme pér inventarizimin e kullotave qé zotérojné, né
pérputhje me kérkesat e udhézimit té pérmendur né pikén 1 té kétij neni.

Neni 8
Regjistrimi

1. Kullotat dhe livadhet shtetérore, sé€ bashku me infrastrukturén e tyre, regjistrohen né
zyrén e regjistrimit té pasurive t€ paluajtshme.

2. Ngarkohen ministria dhe bashkité pérkatése g€, brenda dy vjetéve nga hyrja né fuqi e
kétij ligji, té pérfundojné regjistrimin e kullotave e té livadheve, qé kané né zotérim, né pérputhje
me dispozitat e ligjit nr. 8743, daté 22.2.2001 “Pér pronat e paluajtshme té shtetit” .

Neni 9
Regjistri i fondit kullosor

1. Kullotat dhe livadhet regjistrohen duke u shénuar né regjistrin zyrtar té fondit kullosor,
ku hidhen edhe té dhénat e kérkuara, sipas kritereve e rregullave té miratuara.

2. Rregullat pér mbajtjen e regjistrit té fondit kullosor, pér regjistrimin, pérditésimin dhe
ndryshimet e gjendjes sé kullotave e livadheve, miratohen nga ministri.



3. Regjistri 1 fondit kullosor krijon bazén e té dhénave pér kullotat e livadhet né shkallé
vendi, qarku, rrethi, bashkie dhe pér ¢cdo ekonomi kullosore.

4. Ministria, né bazé té regjistrit t€ fondit kullosor, pérgatit dhe shpall ¢do vit té€ dhénat pér
kullotat e livadhet.

5. Sipérfaget me druré e shkurre dhe me bimési pyjore, té cilat, né pérputhje me objektivat
e planit té¢ mbaréshtimit té pyjeve, pérdoren pér kulloté, béjné pjesé né fondin kullosor, pér efekt
té ményrés s€ pérdorimit, por nuk regjistrohen né regjistrin e fondit kullosor si té tilla.

Neni 10
Ndryshimi i destinacionit
(Ndryshuar pika 2 dhe shtuar pika 2/ 1 dhe 2/ 2, me ligiin nr. 14/ 2012, daté 16.2.2012; shtuar pika 3/ 1
me ligiin nr. 111/2024, daté 31.10.2024)

1. Heqja e njé kullote apo livadhi nga fondi kullosor ose ndryshimi i destinacionit pér njé
sipérfaqe kullote béhet:

a) pér sipérfaqe deri né 1 ha, me miratimin e ministrit;

b) pér sipérfage mbi 1 ha, me vendim té Késhillit t& Ministrave.

2. Pjesé té fondit kullosor kombétar kthehen né kategoriné e resursit té tokés bujgésore me
kérkesén e pronarit apo bashkisé i cili e ka né pronési kété fond. Ndryshimi i formés sé€ pérdorimit
té fondit kullosor né kategoriné e resursit t€ tokés bujgésore, pavarésisht nga madhésia e sipérfaqes,
béhet vetém pér mbijelljen e kétyre sipérfageve me kultura té druréve, té cilét jané pjesé e
programeve dhe politikave parésore shtetérore afatgjata.

2/1. Kérkesa pér kalimin e pjeséve té fondit kullosor né kategoriné e resursit t€ tokés
bujqgésore paraqitet né bashkiné, né territorin e sé cilés ndodhet fondi kullosor, qé shqyrtohet sipas
pércaktimeve té ligjit nr. 8752, daté 26.3.2001 “Pér krijimin dhe funksionet e strukturave pér
administrimin dhe mbrojtjen e tokés”, té ndryshuar.

2/2. Kalimi i resursit té tokés sé pafrytshme, qé éshté né pronési private apo té bashkive,
né fond kullosor (kulloté, livadh), dhe regjistrimi né kadastrén kombétare té fondit kullosor béhen
me kérkesé té pronarit apo bashkisé. Kérkesa paraqgitet prané ministrisé qé mbulon pyjet dhe
miratohet nga ministri pérkatés.

3. Heqja, shtimi dhe ndryshimi i destinacionit té kullotave dhe livadheve, pas miratimit té
organit kompetent, pasqyrohen né regjistrin e fondit kullosor.

3/1. NEé rastet kur né fondin kullosor publik dhe privat jané miratuar vendimmartje té
Késhillit Kombétar té Territorit dhe Ujit pér zhvillime turistike, nuk ndiget procedura e hegjes nga
fondi kullosor, por struktura e menaxhimit té pyjeve dhe kullotave bashkiake, pasi merr dijeni, bén
azhurnimin kadastral né kadastrén e fondit kullosor dhe e raporton até né sistemin ALFIS.

4. Rregullat dhe procedurat, qé ndigen pér hegjen, shtimin dhe ndryshimin e destinacionit,
miratohen me vendim té Késhillit té€ Ministrave.

nr. 111/2024, daté 31.10.2024)

KREU III
RUAJTJA, TRAJTIMI DHE PERDORIMI

Neni 11
Synimet

Ruajtja, trajtimi e pérdorimi i kullotave dhe livadheve realizohen duke zbatuar kérkesat e
parimit té zhvillimit té qéndrueshém dhe synojné:
a) ruajtjen dhe shtimin e vazhdueshém té burimeve natyrore té kullotave e livadheve;



b) ruajtjen e njé mjedisi té shéndetshém dhe gjallériné e ekosistemeve natyrore kullosore;

¢) pérmirésimin dhe nxitjen e aftésive prodhuese té kullotave e livadheve;

¢) ruajtjen dhe pérmirésimin e vazhdueshém té diversitetit biologjik té ekosistemeve
kullosore;

d) pérmirésimin e ményrave té mbaréshtimit té kullotave, né ményré té veganté pér
parandalimin e gérryerjes dhe té€ degradimit té tokeés;

dh) nxitjen e shérbimeve té tjera socialekonomike dhe sigurimin e pérfitimeve té
shuméfishta pér shogériné.

Neni 12
Strategjia dhe plani i veprimit

1. Strategjia dhe plani i veprimit pér kullotat e livadhet jané dokumente shtetérore, qé
shprehin politikén e shtetit shqiptar pér té sotmen dhe ardhmériné e kullotave, ku mbéshteten té
gjitha veprimtarité pér ruajtjen, trajtimin dhe pérdorimin e fondit kullosor.

2. Strategjia hartohet pér njé periudhé 10-vjegare. Planet e veprimit, né zbatim té kérkesave
té strategjisé, hartohen e zbatohen pér periudha deri 3-vijegare.

3. Strategjia e fondit kullosor pasqyron:

a) politikat pér ruajtjen e mjedisit natyror té kullotave;

b) masat pér rritjen e aftésive e té kapaciteteve kullosore;

¢) zgjerimin e mundésive pér rritjen e investimeve publike e private né kullota e livadhe dhe
angazhimin e bizneseve né to;

¢) promovimin e zgjidhjeve e té rrugéve té reja, pér njé trajtim bashkékohor té kullotave
dhe pér pérdorimin racional té tyre.

Neni 13
Hartimi dhe miratimi i strategjisé dhe i planit té veprimit

Strategjia dhe plani i veprimit hartohen nga ministria, né bashképunim me ministrité e linjés
dhe me bashkité dhe miratohen nga Késhilli i Ministrave.

Neni 14
Planet e mbaréshtimit
(Ndryshuar pika 5, me ligiin nr. 49/2016, daté 5.5.2016)

1. Kullotat dhe livadhet trajtohen dhe pérdoren né pérputhje me planet e mbaréshtimit dhe
té inventarizimit.

2. Planet e mbaréshtimit hartohen nga strukturat pérkatése té pyjeve dhe kullotave, njésité
e geverisjes vendore, pronarét privaté dhe miratohen nga drejtoria q¢ mbulon kullotat né ministri.

3. Planet e mbaréshtimit pérmbajné, té paktén:

a) kufijté dhe ndarjen né njési té ekonomisé, qé shérbejné pér marrjen e té dhénave pér
tokén, zonalitetin klimatik, faunén, biodiversitetin dhe mbulesén barishtore;

b) masat, qé parashikohen pér administrimin dhe trajtimin e qéndrueshém té ekonomisé
kullosore;

¢) organizimin, planifikimin e punimeve dhe rritjen e kapaciteteve kullosore;

¢) veprimtarité e ndryshme, qé mund té ushtrohen né kulloté e livadh;

hartografiné dixhitale dhe bazén e té dhénave;

dh) analizén ekonomike;

e) numrin e kreréve, sipas llojit té blegtorisé, q¢ mendohet té mbahet né kullotén e
parashikuar.



4. Planet e mbaréshtimit hartohen pér njé periudhé 10-vjecare.

5. Planet e mbaréshtimit t€ kullotave, para se t€é miratohen nga ministri pérgjegjés pér
kullotat dhe livadhet, shqyrtohen nga njé komision teknik, né pérbérje té té cilit éshté edhe njé
pérfagésues 1 bashkisé. Komisioni ngrihet me urdhér té ministrit.

6. Ministri miraton rregulloren e organizimit e té funksionimit té komisionit.

Neni 15
Pérdorimi pér kullotje
(Shtuar pika 3/ 1, ndryshuar pika 6, me ligiin nr.10 137, daté 11.5.2009)

1. Kullotat dhe livadhet shtetérore jepen né pérdorim pér kullotjen e bagétive ose pér
kositje té barit, pérkundrejt tarifave t€ miratuara me vendim té Késhillit t&€ Ministrave.

2. Pér pérdorim té pérkohshém kullosor, ato u jepen personave fiziké e juridiké pér njé
periudhé kohe deri né 3 vjet. Kur personi fizik ose juridik synon té€ béjé investime pér pérmirésimin
e kullotés apo té infrastrukturés sé saj, sipas njé plani mbaréshtimi té miratuar nga drejtoria qé
mbulon kullotat, martja né pérdorim mund té zgjatet deri né 10 vjet, me kusht qé investimet e
planifikuara té realizohen.

3. Dhénia né pérdorim pér kullotje béhet né pérputhje me aftésité mbajtése kullosore, té
pércaktuara né planin e mbaréshtimit pér ¢do ngastér ose nénngastér.

3/1. Dhénia né pérdorim pér kullotje, nése éshté kompetencé e institucioneve gendrore,
pérfshihet né kategoriné 111.4, té shtojcés sé ligjit pér licencat dhe miratohet sipas dispozitave té
parashikuara né kété nen dhe né nenet né vijim té kétij ligji.

4. Dhénia pér kullotje e kullotave dhe e livadheve béhet né bazé té njé kontrate, qé€ lidhet
ndérmjet strukturés pérgjegjése pérkatése pér pyjet dhe kullotat né bashki dhe kérkuesit.

5. Personi fizik ose juridik, qé ka marré kulloté apo livadh pér kullotje ose kositje, nuk mund
ta japé€ até apo pjesé té saj tek té treté me nénkontraté.

0. Rregullat e hollésishme pér dhénien né pérdorim té kullotave apo livadheve pér kullotje
ose kositje miratohen nga Késhilli i Ministrave.

Neni 16
Pérjashtimi nga kullotja

1. Pérjashtohen pérkohésisht nga kullotja:

a) ngastrat eksperimentale t€ kullotave dhe livadheve;

b) ngastrat, ku kryhen punime pérmirésuese;

¢) ngastrat e degraduara.

2. Pérjashtimi béhet me urdhér té ministrit, ku specifikohen ngastrat, sipas té dhénave té
regjistrit té fondit kullosor, si dhe shénohet periudha e pérjashtimit.

Neni 17
Pérdorimi i sipérfaqes dhe i tokés
(Shtnar pika 3/ 1, ndyyshuar pika 4, me ligiin nr.10 137, daté 11.5.2009; ndryshuar pika 3 me ligjin
nr. 111/2024, daté 31.10.2024)

1. Dhénia né pérdorim e sipérfages sé kullotave dhe livadheve, né radhé té paré, lejohet pér
ndértime té€ pérkohshme, si depo e qendra té staneve, qendra té€ pérpunimit té bulmetit, pér mullinj,
pér shtépi té pérkohshme verimi pér blegtorét, gjithnjé né pérputhje me funksionin themelor té saj
si kulloté.

2. Personi fizik apo juridik, qé merr kullotén pér kullotje, sipas nenit 15 té kétij ligji, merr
pér objektet, qé do té ndértojé né sipérfagen e marré, edhe miratimin nga struktura pérgjegjése

pérkatése pér pyjet dhe kullotat né bashki. Pér kullotat bashkiake miratimi jepet nga bashkia.

3. Sipérfaqe té caktuara dhe toka té fondit kullosor mund té jepen né pérdorim pér té
zhvilluar né to veprimtari shogérore, shéndetésore, sportive e turistike dhe pér prodhimin e
energjisé sé rinovueshme mbéshtetur né kérkesat si mé poshté:

a) pér lejimin e veprimtarive shogérore, shéndetésore, sportive e turistike kérkohet qé kéto
veprimtari:

1. t€ jené té parashikuara né planin e mbaréshtimit té kullotés apo livadhit, ose kur nuk bie
né kundérshtim me synimet e kérkesat e kétij plani;

ii. t€ mos démtojné mijedisin rrethues dhe t€ mos sjellin pasoja té vazhdueshme negative
mbi té;

iii. subjekti zhvillues té realizojé né vijimési dhe pérfundimisht rehabilitimin e sipérfaqes
s¢ marré né pérdorim, né pérputhje me planin e rehabilitimit té hartuar prej tij e t€ miratuar nga
struktura pérgjegjése pér pyjet dhe kullotat né bashki.

b) pér lejimin e ushtrimit té veprimtarive qé lidhen me prodhimin e energjisé sé
rinovueshme né fondin kullosor shtetéror ngarkohen njésité e geverisjes vendore pér ndjekjen e
procedurave ligjore pérkatése pér dhénien e sé drejtés sé pérdorimit.

3/1. Dhénia né pérdorim sipas pikés 1 t€ kétij neni, nése éshté kompetencé e institucioneve
gendrore, pérfshihet né kategoriné II1.4, té€ shtojcés sé ligjit pér licencat dhe béhet sipas ligjit pér
licencat ose sipas dispozitave té parashikuara né kété nen dhe né nenet né vijim té kétij ligji. Késhilli
1 Ministrave vendos pér pérdorimin e njérés nga kéto dy ményra, sipas ndatjes né nénkategori.

4. Procedurat e dhénies né pérdorim té sipérfages sé kullotés, sipas pikés 2 té kétij neni,
miratohen nga Késhilli i Ministrave.

5. Personi fizik apo juridik paguan pér sipérfagen qé merr né pérdorim tarifén vjetore té
pérdorimit. Vlera e tarifave pérllogaritet sipas llojit t€ veprimtarisé, kohézgjatjes sé saj dhe
sipérfages sé zéné. Tarifat miratohen me vendim té Késhillit té¢ Ministrave.

0. Kur veprimtarité, qé kérkojné té ushtrohen, sipas pikés 3 t€ kétij neni, jané té€ pérhershme
apo afatgjata, si poligone ushtarake, miniera, pika té pérhershme turistike, llixha e pika kurative,
pista e stacione skish, subjekti kérkues zbaton procedurat pér hegjen e késaj sipérfaqeje nga fondi
kullosor.

Neni 18
(Ndryshuar me ligiin nr.9996, daté 22.9.2008)

1. Subjektet, qé kérkojné té ushtrojné veprimtari né fondin kullosor, sipas nenit 17 pika 3
té kétyj ligji, u nénshtrohen procedurave té konkurrimit publik, i cili organizohet nga drejtoria
pérkatése e shérbimit pyjor ose, pér kullotat bashkiake, nga njésia e geverisjes vendore. Me
subjektin fitues lidhet kontrata, ku pércaktohen kérkesat dhe kushtet, q¢ duhen zbatuar gjaté
ndértimit dhe ushtrimit t€ veprimtarisé.

2. Kérkesat qé duhet té plotésojné subjektet, pér pjesémarrjen né konkurrimin publik,
miratohen me udhézim té ministrit.

Neni 19
Rehabilitimi

1. Subjektet, qé ushtrojné veprimtari né fondin kullosor, kané detyrimin té rehabilitojné
sipérfaqen e pérdorur, sipas njé plani rehabilitues té hartuar nga subjekti e té miratuar nga struktura
pérgjegjése pérkatése pér pyjet dhe kullotat né bashki.

2. Ministri miraton udhézimin pér rehabilitimin e sipérfageve kullosore.



Neni 20
Ngastrat eksperimentale

Ngastrat e kullotave dhe té livadheve, té caktuara pér konservimin e germoplazmeés, in situ
dhe ex situ, pér grumbullimin, pérpunimin, shpérndarjen dhe certifikimin e farnave, pércaktohen
dhe mbahen né administrim nga strukturat menaxhuese té kullotave, né bashképunim me organet
e specializuara kérkimore-shkencore pérkatése.

Neni 21
Bimét mjekésore

Vijelja e biméve mjekésore, qé rriten né kullota e livadhe, béhet nga persona fiziké dhe
juridiké, né pérputhje me dispozitat e ligjit nr.7722, daté¢ 15.6.1993 “Pér mbrojtjen e biméve
mjekésore, eterovajore e tanifere natyrore” .

KREU IV
PARANDALIMI I DEMTIMEVE

Neni 22
Djegia

1. Djegia e kullotave dhe livadheve nga pronari, nga pérdoruesi apo nga persona té tjeré
éshté e ndaluar dhe ndéshkohet, sipas rastit, nése éshté kundérvajtje administrative, né pérputhje
me dispozitat e kétij ligji ose, nése pérbén vepér penale, né pérputhje me dispozitat pérkatése té
Kodit Penal.

2. Djegia e kullotés apo livadhit mund té lejohet vetém né raste té veganta dhe me miratimin
e struktursés pérgjegjése pér pyjet dhe kullotat né bashki, né territorin e sé cilés ndodhet.

3. Struktura pérgjegjése pér pyjet dhe kullotat né bashki, pér djegien e kullotés, jep miratim
me shkrim, né pérputhje me udhézimin e ministrit, ku pércaktohen rregullat dhe procedurat e kétij
veprimi.

4. Né rast zjarri né kullota dhe livadhe, drejtoria q¢ mbulon kullotat né ministri, bashki,
pronarét privaté, Forcat e Armatosura e ¢do shtetas, q¢ ndodhet né aférsi, njoftojné organet e
mbroijtjes nga zjarri (MNZ), organet e shérbimit pyjor e té pushtetit vendor, si dhe marrin pjesé pér
shuarjen e tij. Shpenzimet pér shuarjen e tij i ngarkohen personit qé ka véné zjarrin ose pérballohen
nga pronari, kur zjarri ka ndodhur pér shkaqe natyrore.

Neni 23
Veprime té ndaluara

1. Né fondin kullosor ndalohet ¢do veprim, qé¢ démton mbulesén barishtore e shkurrore té
kullotave, qé shkakton ndotjen e mjedisit dhe prish ekuilibrin ekologjik té tyre. Veprime té tilla
jané:

a) hedhja dhe depozitimi i léndéve e 1 mbetjeve radioaktive;

b) hedhja dhe depozitimi i mbetjeve té ¢do lloji;

c) shkarkimet e kimikateve nga industrité kimike;

¢) shkarkimet e ujérave té ndotura industriale, urbane e bujqgésore;

d) veprimtarité, ¢ shkaktojné gérryerjen dhe degradimin e tokés;

dh) hapja dhe shfrytézimi i guroreve ose i karrierave té ¢do lloji, qé pérdorin 1éndé plasése;



e) ndryshimi 1 destinacionit té pérdorimit té ujit pér pirje nga blegtoria.

2. Mund té ushtrohen me miratim paraprak té organeve pérkatése dhe nén kontrollin e
tyre:

a) ndérhyrjet pér pasurimin dhe pérmirésimin e bimésisé dhe té kapacitetit té kullotave e
livadheve;

b) ndérhyrjet pér pasurimin dhe pérmirésimin e infrastrukturés né térési apo té veprave té
vecganta té saj;

¢) pérdorimi i plehrave kimike dhe i pesticideve;

¢) pretja e peméve, e druréve dhe e shkurreve;

d) pastrimi i kullotave dhe i livadheve.

KREU V
ADMINISTRIMI I FONDIT KULLOSOR

Neni 24
Ministria pérgjegjése pér kullotat dhe livadhet
(INdryshuar me ligiin nr. 49/ 2016, daté 5.5.2016)

1. Ministria éshté organi gqendror pérgjegjés pér mbrojtjen dhe miradministrimin e fondit
kullosor, pjesé e zonave t€ mbrojtura.

2. Ministria éshté organi gendror pérgjegjés pér hartimin e politikave dhe kuadrit ligjor, me
qéllim zhvillimin e géndrueshém té fondit kullosor. Ajo drejton dhe organizon:

a) hartimin e politikave, té strategjive, planeve té veprimit e té mbaréshtimit né nivel
kombétar, pér zhvillimin dhe menaxhimin e integruar té kullotave e livadheve, ruajtjen e mjedisit,
té ekui-librit biologjik dhe té biodiversitetit né fondin kullosor;

b) sigurimin e zbatimit t€ kérkesave té kétij ligji e té akteve nénligjore té dala né zbatim té
tij;

¢) hartimin e programeve studimore dhe kryerjen e veprimtarive kérkimore-shkencore, né
bashképunim me organet e specializuara kérkimore-shkencore e me departamentet e Universitetit
Bujqgésor;

¢) planifikimin dhe pérdorimin e fondeve pér studime né ekonomité kullosore, pér
vlerésimin dhe rritjen e aftésisé mbajtése té kullotave dhe livadheve, si dhe pér kryerjen e punimeve
e té ndértimeve né to, sipas projekteve, né nivel kombétar;

d) punén pér pércaktimin e ekonomive kullosore dhe ndarjen e tyre né ngastra e nénngastra;

dh) zgjerimin e mundésive pér rritjen e investimeve private né kullota e livadhe dhe anga-
zhimin e bizneseve né to;

e) promovimin e zgjidhjeve e té rrugéve té reja, pér trajtim bashkékohor té kullotave, pér
rritjen e pérdorimit racional té tyre.

Neni 25
Certifikimi i ekspertéve dhe licencimi i tyre
(Ndryshuar me ligiin nr.10 137, daté 11.5.2009)



1. Pér té siguruar asistencé té kualifikuar pér hartimin e planeve té mbaréshtimit, té
ekspertizave, té projekteve operacionale dhe zbatimin e tyre né kullotat shtetérore dhe private,
ministri, ¢ mbulon fondin kullosor, certifikon eksperté né fushén e kullotave dhe té livadheve.

2. Kur kéto veprimtari kryhen nga subjekte juridike ose fizike, tregtare, i nénshtrohen
licencimit dhe pérfshihen né kategoriné II1.7, té€ shtojcés sé ligjit pér licencat. Licencimi i kétyre
veprimtarive béhet sipas ligjit pér licencat”.

3. Késhilli i Ministrave miraton kriteret, rregullat dhe procedurat pér certifikimin e
ekspertéve dhe licencimin né fushén e kullotave dhe té livadheve.

Neni 26
Kompetencat e bashkive dhe té pronaréve privaté
(INdryshuar me ligiin nr. 49/ 2016, daté 5.5.2016)

Bashkité jané pronaré té kullotave shtetérore qé gjenden brenda territorit administrativ té
tyre. Bashkité dhe pronarét privaté, qé zotérojné kullota dhe livadhe, kané kéto kompetenca:

a) ruajné, administrojné dhe i pérdorin kullotat dhe livadhet, né pérputhje me kérkesat e
kétij ligji e té akteve nénligjore, t€ dala né zbatim t€ tij;

b) hartojné, me shpenzimet e veta, planet e mbaréshtimit té kullotés apo livadhit, té cilat
miratohen nga ministri pérgjegjés pér kullotat dhe livadhet;

¢) marrin masa pér parandalimin e zjarreve dhe pér shuarjen e tyre;

¢) raportojné né ministriné pérgjegjése pér kullotat dhe livadhet té dhénat, qé u kérkohen
pér inventarizimin dhe regjistrimin né regjistrin e fondit kullosor té kullotave dhe livadheve, né
pérputhje me formularét tip;

d) njoftojné ministriné pérgjegjése pér kullotat dhe livadhet pér infeksionet dhe démtuesit,
qé shfagen né kullota e livadhe.

Neni 27
Investimet

1. Ministria dhe bashkité, qé zotérojné kullota e livadhe, sigurojné fonde dhe mbéshtetje
financiare nga Buxheti i Shtetit e nga donacione té ndryshme, pér ruajtjen dhe pérmirésimin e
fondit kullosor.

2. Fondet e siguruara pér investime né kullota e livadhe pérdoren pér:

a) hartimin e planeve té mbaréshtimit;

b) punimet e pastrimit, t&€ mirémbajtjes e té pérmirésimit rrénjésor té tyre;

¢) ndértimin e veprave pér shfrytézimin racional té tyre dhe pér pérmirésimin e
infrastrukturés;

¢) mbrojtjen e mjedisit dhe té biodiversitetit;

d) parandalimin dhe shuarjen e zjarreve;

dh) studime e kérkime shkencore.

KREU VI
MONITORIMI DHE KONTROLLI

Neni 28
Monitorimi

1. Monitorimi i kullotave dhe i livadheve nénkupton pérfshirjen e tyre né kérkesat e
programeve t€ biomonitorimit, qé programohet dhe realizohet si pjesé e Programit Kombétar té

Monitorimit té Mjedisit dhe kryhet né pérputhje me kérkesat e kétij programi. Monitorimi pérfshin
edhe ekonomité kullosore, qé béjné pjesé né fondin kullosor.

2. Té dhénat e monitorimit pérpunohen nga strukturat menaxhuese té kullotave dhe
shpallen ¢do vit né internet.

3. Ministri miraton rregulloren e biomonitorimit.

Neni 29
Organet e kontrollit
(Shiugizuar pika 2, me ligiin nr. 49/ 2016, daté 5.5.2016; ndryshuar me ligiin nr. 99/ 2024, daté
12.9.2024)

Inspektimi pér zbatimin e kétij ligji béhet nga struktura pérgjegjése pér inspektimin né kullota dhe
strukturat pérgjegjése pér inspektimin né nivel vendor.

KREU VII
SANKSIONET

Neni 30
Dokumentimi
(Ndryshuar me ligiin nr. 38/ 2013, daté 14.2.2013; ndryshuar pika 1 me ligiin nr. 99/ 2024, daté 12.9.2024)

1. Ushtrimi i inspektimit dhe dokumentimi i tij béhen nga struktura pérgjegjése pér
inspektimin né kullota né pérputhje me kété ligj dhe ligjin “Pér inspektimin né Republikén e
Shqipérisé.

2. 'Té drejtén e vendosjes s€ gjobés, si dénim administrativ kryesor, té parashikuar né nenin
34 té kétij ligji, e kané organet e kontrollit, té pércaktuara né nenin 29 té kétij ligji.

Neni 31
Vendimi dhe e drejta ankimit

(Ndryshuar me ligiin nr. 38/ 2013, daté 14.2.2013; nr. 49/2016, daté 5.5.2016; ndryshuar togfjalésh né
pikén 1 me ligiin nr. 99/ 2024, daté 12.9.2024)

1. Vendimi pér kundérvajtjet administrative merret nga struktura pérgjegjése pér
inspektimin né kullota, né zbatim té legjislacionit né fuqi pér inspektimin né Republikén e
Shqipérisé.

2. Ndaj vendimit té dhéné né zbatim té pikés 1, té kétij neni, béhet ankim, né pérputhje
me legjislacionin né fuqi pér kundérvajtjet administrative.

3. Procedura e ekzekutimit té vendimit té€ dénimit me gjobé béhet né pérputhje me ligjin
pér kundérvajtjet administrative.

Neni 32
Ankimi
(Shfugizuar me ligiin nr. 38/ 2013, daté 14.2.2013)

Neni 33
Vlerésimi i démit

1. Pér ¢do rast kundérvajtjeje administrative apo vepre penale vlerésohet edhe démi qé
éshté shkaktuar dhe kérkohet zhdémtimi i tij nga personi pérgjegjés.
2. Kriteret pér pércaktimin e vlerés sé€ démit caktohen me vendim té Késhillit t&€ Ministrave.

Neni 34
Kundérvajtjet administrative
(Ndryshuar pika 3, me ligiin nr. 9996, daté 22.9.2008)

Shkeljet e méposhtme, kur nuk pérbéjné vepér penale, pérbéjné kundérvajtje administrative
dhe dénohen me gjobé, si mé poshté:

1. Kullotja pa kontraté dhe kullotja né kullota té tjera, veg atyre t€ specifikuara né kontraté,
dénohen me gjobé nga 30 000 deri né 50 000 leké.

2. Kositja e barit né livadhe, pa miratimin e drejtorisé pérkatése té shérbimit pyjor, dénohet
me gjobé nga 30 000 deri né 50 000 leké.

3. Ushtrimi pa kontraté i veprimtarive né sipérfaqet dhe tokat e fondit kullosor dénohet
me gjobé nga 150 000 deri né 200 000 leké.

4. Kullotja e bagétive né parcelat eksperimentale dhe né sipérfaget, ku kryhen punime
pérmirésuese ose g€ jané t€ degraduara e té 1éna pushim, dénohet me gjobé nga 30 000 deri né 50
000 leké.

5. Prishja ose démtimi i shenjave kufidéftuese, topografike, i tabelave té vendosura né
fondin kullosor dénohet me gjobé né masén 20 000 leké.

6. Hedhja e mbeturinave apo e inerteve brenda kufijve té kullotave apo livadheve dénohet
me gjobé nga 30 000 deri né 50 000 leké.

7. Shkarkimet e kimikateve né fondin kullosor dénohen me gjobé nga 70 000 deri né 100
000 leké.

8. Shkarkimet e ujérave t€ ndotura industriale, urbane e bujqésore dénohen me gjobé nga
30 000 deri né 50 000 leké.

9. Hapja dhe shfrytézimi i guroreve apo i karrierave té ¢do lloji, qé pérdorin 1éndé plasése,
dénohen me gjobé né masén 100 000 leké.

10. Ndryshimi i destinacionit té pérdorimit té ujérave, qé pérdoren pér pirje nga blegtoria,
pa miratimin e drejtorisé pérkatése té shérbimit pyjor, dénohet me gjobé nga 30 000 deri né 50 000
leké.

11. Démtimi i infrastrukturés, si 1 rrugés, burimeve e veprave ujore, dénohet me gjobé nga
30 000 deri né 50 000 leké.

12. Ndérhyrjet pér pasurimin dhe pérmirésimin e bimésisé dhe té kapacitetit té kullotave e
livadheve, pa miratimin e drejtorisé pérkatése té shérbimit pyjor, dénohen me gjobé nga 30 000
deri né 50 000 leké.

13. Pérdorimi i plehrave kimike dhe i pesticideve, pa miratimin e drejtorisé pérkatése té
shérbimit pyjor, dénohet me gjobé nga 30 000 deri né 50 000 leké.

14. Prerja e peméve, e druréve dhe e shkurreve, pa miratimin e drejtorisé pérkatése té
shérbimit pyjor, dénohet me gjobé nga 30 000 deri né 50 000 leké.

15. Pastrimi 1 kullotave dhe i livadheve, pa miratimin e drejtorisé pérkatése té shérbimit
pyjot, dénohet me gjobé nga 30 000 deri né 50 000 leké.

16. Ndértimi e vénia né funksionim e veprimtarive, qé shkaktojné degradimin dhe
gérryerjen e tokés, dénohen me gjobé nga 30 000 deri né 50 000 leké.

Neni 35

Sekuestrimi dhe masat urgjente
(Ndryshuar me ligiin nr. 38/ 2013, daté 14.2.2013)

1. Mjetet dhe pajisjet, q¢é kané shérbyer pér kryerjen e kundérvajties dhe ¢do pérfitim
pasuror i siguruar prej saj, sekuestrohen dhe kalojné né llogari té€ administruesit té€ kullotés.

2. Masa e sckuestrimit, sipas pikés 1 té kétij neni, éshté dénim plotésues.

3. Struktura pérgjegjése, né varési té rastit, merr masa urgjente né pérputhje me ligjin pér
inspektimin.

KREU VIII
DISPOZITA TE FUNDIT

Neni 36
Aktet nénligjore

1. Ngarkohet Késhilli i Ministrave té€ nxjerré aktet nénligjore né zbatim té neneve 10 pika
4,13, 17 pika 5, 25 pika 2 dhe 33 pika 2 té kétij ligji.

2. Ngarkohet Ministri 1 Mjedisit, Pyjeve dhe Administrimit t€¢ Ujérave té nxjerré aktet
nénligjore né zbatim té neneve 6 pika 2, 7 pika 1, 9 pika 2, 14 pika 6, 17 pika 4, 18 pika 3, 19 pika
2, 22 pika 3 dhe 28 pika 3 té kétij ligji.

Neni 37
Shfuqizime

Ligji nr. 7917, daté 13.4.1995 “Pér kullotat dhe livadhet” dhe ¢do dispozité tjetér, qé bie né
kundérshtim me kété ligj, shfuqizohen.

DISPOZITE KALIMTARE ME LIGJIN NR. 38/2013, daté 14.2.2013

Neni 5
Dispozité kalimtare

Organi ekzistues inspektues vazhdon té ushtrojé funksionin e vet sipas organizimit aktual
deri né krijimin e organit t€ ri, sikurse parashikohet né ndryshimet e béra né kété ligj.

DISPOZITE KALIMTARE ME LIGJIN NR. 49/2016, daté 5.5.2016
Késhilli i Ministrave, me propozim té ministrit pérgjegjés pér kullotat, brenda 3
muajve nga data e hyrjes né fuqi t€ kétij ligji, miraton transferimin e kullotave né pronési té

bashkive.

Neni 38
Hyrja né fuqi

Ky ligj hyn né fuqi 15 dité pas botimit né Fletoren Zyrtare.

Shpallur me dekretin nr.5243, daté 30.3.2007 té Presidentit t& Republikés sé Shqipérisé,
Alfred Moisiu

